
W Gabra tal-gurisprudenza

DIGRIET TAL-VICI PRESIDENT TAL-QORTI TAL-GUSTIZZJA
3 ta’ Gunju 2022 *

“Proceduri ghal mizuri provvizorji Artikolu 263 TFUE — Rikors intiz ghall-annullament ta’ att
tal-Unjoni — Artikolu 278 TFUE — Talba ghas-sospensjoni tal-ezekuzzjoni ta’ dan l-att —
Trasport — Regolament (UE) 2020/1055 — Obbligu ghal impriza li tirritorna l-vetturi taghha
fl-Istat Membru ta’ stabbiliment taghha — Urgenza — Degradazzjoni tas-sitwazzjoni ekonomika
u soc¢jali ta’ Stat Membru — Hsara lill-ambjent”

Fil-Kawza C-547/20 R,

li ghandha bhala suggett talba ghas-sospensjoni tal-ezekuzzjoni skont l-Artikolu 278 TFUE,
imressqa fil-5 ta’ Jannar 2022,

Ir-Rumanija, irrapprezentata minn L.-E. Batagoi, E. Gane, R. I. Hatieganu, L. Litu u A. Rotdreanu,
bhala agenti,

rikorrenti,
sostnuta minn:
Ir-Repubblika tal-Estonja, irrapprezentata minn N. Griinberg u M. Kriisa, bhala agenti,

Ir-Repubblika tal-Latvja, irrapprezentata minn J. Davidovica, K. Pommere u I. Romanovska,
bhala agenti,

Ir-Repubblika _tal-Litwanja, irrapprezentata minn K. Dieninis, R. Dzikovi¢ u
V. Kazlauskaité-Svencioniené, bhala agenti,

Ir-Repubblika ta’ Malta, irrapprezentata minn A. Buhagiar, bhala agent, assistita minn D.
Sarmiento Ramirez-Escudero, abogado,

Ir-Repubblika tal-Polonja, irrapprezentata minn B. Majczyna, bhala agent,
intervenjenti,
Vs

I1-Parlament Ewropew, irrapprezentat minn I. Anagnostopoulou, C. Ionescu Dima u R. van de
Westelaken, bhala agenti,

* Lingwa tal-kawza: ir-Rumen.

MT

I1-Kunsill tal-Unjoni Ewropea, irrapprezentat minn A. Norberg, A. Varnav u L. Vétillard, bhala
agenti,

konvenuti,
sostnuti minn:

Ir-Renju tad-Danimarka, irrapprezentat minn V. Pasternak Jorgensen, M. Sendahl Wolff u
L. Teilgard, bhala agenti,

Ir-Repubblika Federali tal-Germanja, irrapprezentata minn J. Méller u D. Klebs, bhala agenti,
Ir-Repubblika Ellenika, irrapprezentata minn S. Chala, bhala agent,

Ir-Repubblika Franciza, irrapprezentata minn A.-L. Desjonqueéres, A. Ferrand u N. Vincent,
bhala agenti,

Ir-Repubblika Taljana, irrapprezentata minn G. Palmieri, bhala agent, assistita minn A. Lipari,
procuratore dello Stato, u minn G. Santini, avvocato dello Stato,

I1-Gran Dukat tal-Lussemburgu, irrapprezentat minn A. Germeaux, bhala agent,
Ir-Renju tal-Pajjizi 1-Baxxi, irrapprezentat minn M. K. Bultermann u J. Langer, bhala agenti,
Ir-Repubblika tal-Awstrija, irrapprezentata minn A. Posch u J. Schmoll, bhala agenti,

Ir-Renju tal-Isvezja, irrapprezentat minn H. Eklinder, C. Meyer-Seitz, A. Runeskjold, M. Salborn
Hodgson, R. Shahsavan Eriksson, H. Shev u O. Simonsson, bhala agenti,

intervenjenti,
IL-VICI PRESIDENT TAL-QORTI TAL—GUSTIZZ]A,
wara li sema’ lill-Avukat Generali, M. Szpunar,

jaghti l-prezenti

Digriet

Permezz tat-talba taghha ghal mizuri provvizorji, ir-Rumanija titlob lill-Qorti tal-Gustizzja tordna
s-sospensjoni tal-ezekuzzjoni tal-punt 3 tal-Artikolu 1 tar-Regolament (UE) 2020/1055
tal-Parlament Ewropew u tal-Kunsill tal-15 ta’ Lulju 2020 li jemenda r-Regolamenti (KE)
Nru 1071/2009, (KE) Nru 1072/2009 u (UE) Nru 1024/2012 bl-ghan li jigu adattati ghall-izviluppi
fis-settur tat-trasport bit-triq (GU 2020, L 249, p. 17), sa fejn dan jistabbilixxi I-Artikolu 5(1)(b)
tar-Regolament (KE) Nru 1071/2009 tal-Parlament Ewropew u tal-Kunsill tal-
21 ta’ Ottubru 2009 li jistabbilixxi regoli komuni dwar il-kondizzjonijiet li ghandhom jigu
rispettati ghall-ezercizzju tal-professjoni ta’ operatur tat-trasport bit-triq u li jhassar id-Direttiva
tal-Kunsill 96/26/KE (GU 2009, L 300, p. 51).

Din it-talba tressqet wara l-prezentata, fit-23 ta’ Ottubru 2020, minn dan l-Istat Membru, ta’
rikors, skont 1-Artikolu 263 TFUE, intiz ghall-annullament parzjali jew, jekk ikun il-kaz, totali
tar-Regolament 2020/1055.

I1-kuntest guridiku

II-punt 3 tal-Artikolu 1 tar-Regolament Nru 2020/1055 jistabbilixxi li:

“l-Artikolu 5 [tar-Regolament Nru 1071/2009] huwa sostitwit b’dan li gej:

[...]

1. Sabiex jigi ssodisfat ir-rekwizit stabbilit fil-punt (a) tal-Artikolu 3(1), fl-Istat Membru ta’
stabbiliment, l-impriza ghandha:

[...]

(b) torganizza l-attivita tal-flotta tal-vetturi taghha b’tali mod li jigi zgurat li l-vetturi li jkunu
ghad-dispozizzjoni tal-impriza u uzati fit-trasport internazzjonali jirritornaw lejn wiehed
mic-centri operazzjonali fdak l-Istat Membru tal-inqas fi zmien tmien gimghat wara li jitilqu
minn hemm;

[...]"

Il-proc¢edura quddiem il-Qorti tal-Gustizzja u t-talbiet tal-partijiet

Permezz ta’ decizjonijiet tal-Vici President tal-Qorti tal-Gustizzja tal-1 ta’ Frar 2022,
ir-Repubblika ta’ Malta u r-Repubblika tal-Polonja gew ammessi sabiex jintervjenu insostenn
tat-talbiet tar-Rumanija.

Ir-Rumanija titlob li I-Qorti tal-Gustizzja joghgobha:

— tordna s-sospensjoni tal-ezekuzzjoni tal-punt 3 tal-Artikolu 1 tar-Regolament 2020/1055, sa
fejn dan jistabbilixxi 1-Artikolu 5(1)(b) tar-Regolament Nru 1071/2009, u

— tikkundanna lill-Parlament Ewropew u lill-Kunsill tal-Unjoni Ewropea ghall-ispejjez.
II-Parlament u 1-Kunsill jitolbu lill-Qorti tal-Gustizzja tichad dan ir-rikors u tikkundanna
lir-Rumanija ghall-ispejjez.

Fugq it-talba ghal mizuri provvizorji

L-Artikolu 160(3) tar-Regoli tal-Procedura tal-Qorti tal-Gustizzja jistabbilixxi li t-talbiet ghal
mizuri provvizorji ghandhom “jispecifikaw is-suggett tal-kawza, ic-cirkustanzi li jistabbilixxu

l-urgenza, kif ukoll il-motivi ta’ fatt u ta’ ligi li jiggustifikaw prima facie 1-adozzjoni tal-mizura
provvizorja mitluba”.

Fil-fatt, mizura provvizorja tista’ tinghata mill-Imhallef ghal mizuri provvizorji biss jekk ikun
stabbilit li I-ghoti taghha huwa ggustifikat prima facie fil-fatt u fid-dritt (fumus boni juris) u li hija
urgenti fis-sens li hija mehtiega, sabiex jigi evitat dannu serju u irreparabbli ghall-interessi
tar-rikorrent, illi tinghata u jkollha l-effetti taghha qabel id-de¢izjoni fuq il-mertu. L-Imhallef
ghal mizuri provvizorji ghandu jipprocedi wkoll, jekk ikun il-kaz, ghall-ibbilanc¢jar tal-interessi
quddiemu. Dawn il-kundizzjonijiet huma kumulattivi, b’tali mod li t-talba ghal mizuri provvizorji
ghandha tigi michuda meta wahda minn dawn il-kundizzjonijiet tkun nieqsa (digriet tat-
8 ta’ April 2020, II-Kummissjoni vs Il-Polonja, C-791/19 R, EU:C:2020:277, punt 51 u
l-gurisprudenza ¢citata).

Fil-kuntest tal-ezami tal-imsemmija kundizzjonijiet, l-Imhallef ghal mizuri provvizorji ghandu
setgha diskrezzjonali wiesgha u huwa liberu li jiddetermina, fid-dawl tal-partikolaritajiet tal-kaz,
il-mod li bih dawn id-diversi kundizzjonijiet ghandhom jigu vverifikati kif ukoll 1-ordni ta’ dan
l-ezami, peress li ma tezisti ebda dispozizzjoni legali tal-Unjoni li timponilu skema ta’ analizi
prestabbilita sabiex jevalwa n-necessita li jaghti decizjoni provvizorja (digriet tal-Vici Presidenta
tal-Qorti tal—Gustizzja tas-16 ta’ Lulju 2021, ACER vs Aquind, C-46/21 P-R, mhux ippubblikat,
EU:C:2021:633, punt 16).

F’dan il-kaz, ghandha qabelxejn tigi ezaminata l-kundizzjoni dwar l-urgenza.

Argumenti

Ir-Rumanija ssostni li l-applikazzjoni tal-obbligu ghal impriza li tirritorna l-vetturi taghha fl-Istat
Membru ta’ stabbiliment taghha, previst fl-Artikolu 5(1)(b) tar-Regolament Nru 1071/2009, kif
emendat bir-Regolament 2020/1055 (iktar il quddiem il-“mizura kontenzjuza”), twassal ghal
dannu gravi u irreparabbli.

Ir-Rumanija ssostni, fl-ewwel lok, li l-applikazzjoni tal-mizura kontenzjuza ser timplika t-tmiem
ta’ iktar minn nofs it-trasportaturi ta’ merkanzija bit-triq stabbiliti f'dan l-Istat Membru.

II-prevedibbilta ta’ dan l-izvilupp ekonomiku ntweriet permezz ta’ rapport mahrug ' Ottubru 2020
wara ordni minn asso¢jazzjoni Rumena ta’ professjonisti tat-trasport bit-triq (iktar ’il quddiem
1-“ewwel rapport”).

Il-parti l-kbira tat-trasportaturi ta’ merkanzija bit-triq stabbiliti fir-Rumanija huma imprizi zghar
u ta’ dags medju. Dawn huma vulnerabbli mill-perspettiva tas-sitwazzjoni finanzjarja taghhom,
minhabba b’'mod partikolari margnijiet baxxi 1i jikkaratterizzaw is-settur tat-trasport ta’
merkanzija bit-triq fir-Rumanija.

Issa, l-applikazzjoni tal-mizura kontenzjuza timplika zieda fid-distanza koperta mill-vetturi
Rumeni ddedikati ghat-trasport internazzjonali ta’ merkanzija sa medja ta’ 9800 kilometru
fis-sena. Sa fejn dawn il-vjaggi addizzjonali jsiru minn trakkijiet minghajr taghbija (iktar 'il qud-
diem il-“vjaggi minghajr taghbija”), dawn jiggeneraw, kull sena, fir-Rumanija, telf ta’ qligh ta’
EUR 524 miljun kif ukoll spejjez addizzjonali ta’ EUR 197 miljun ghax-xiri tal-karburant u ta’
EUR 150 miljun sabiex jithallsu taxxi tat-triq. Spejjez addizzjonali ohra jirrizultaw minn zieda
fil-kongestjoni fil-punti ta’ qsim tal-fruntieri li jinsabu barra miz-zona Schengen, minhabba
z-zieda, li tirrizulta mill-applikazzjoni tal-mizura kontenzjuza, tan-numru ta’ vjaggi mwettqa
mit-trasportaturi Rumeni.

Barra minn hekk, ghandhom jittiehdu inkunsiderazzjoni l-ispejjez, stmati li jammontaw ghal
EUR 1233 miljun fis-sena ghas-settur tat-trasport Rumen, li jirrizultaw mill-applikazzjoni ta’
regoli godda ohra dwar is-settur tat-trasport, li s-sospensjoni tal-ezekuzzjoni taghhom ma hijiex
mitluba mir-Rumanija.

Finalment, 55 % tal-imprizi intervistati bil-ghan tar-redazzjoni tal-ewwel rapport igisu li huma ser
ikollhom iwaqqfu l-attivitajiet taghhom fir-Rumanija, li jwassal ghal telf ghall-ekonomija Rumena
stmat ghal EUR 3 biljuni fis-sena u t-tmiem ta’ 26 000 impjieg f'dan I-Istat Membru.

Fit-tieni lok, il-multiplikazzjoni tal-vjaggi minghajr taghbija 1i tirrizulta mill-applikazzjoni
tal-mizura kontenzjuza hija ta’ natura li tikkawza hsara lill-ambjent u, indirettament, lis-sahha
tal-bniedem.

Minn naha, l-ewwel rapport juri li 1-emissjonijiet addizzjonali tat-trasportaturi Rumeni huma
evalwati ghal 456886 tunnellata ta’ dijossidu tal-karbonju (CO,), jigifieri zieda ta’ 7.7 %
tal-emissjonijiet tas-settur Rumen tat-trasport u ta’ 2.4 % tal-emissjonijiet totali ta’ dan l-Istat
Membru.

Rapport mahrug fi Frar 2021 fuq talba tal-Kummissjoni Ewropea (iktar ’il quddiem it-“tieni
rapport”) jistabbilixxi, min-naha l-ohra, li, fuq il-livell tal-Unjoni Ewropea kollha, 1-applikazzjoni
tal-mizura kontenzjuza ser twassal ghall-emissjoni ta’ 2.9 miljun tunnellata ta’ CO,, minn
107 tunnellata ghal 619 tunnellata ta’ ossidu tan-nitrogenu (NO,) u minn 38 tunnellata sa
221 tunnellata ta’ particelli fini (PM,s). L-ispejjez ta’ dan it-tniggis tal-arja huma stmati ghal
EUR 25.9 miljun.

Ir-Repubblika tal-Estonja, ir-Repubblika ta’ Malta u r-Repubblika tal-Polonja jsostnu l-argumenti
tar-Rumanija dwar ir-riskju ta’ hsara lill-ambjent kif ukoll ta’ hsara ekonomika u socjali. F’dan
ir-rigward, ir-Repubblika ta’ Malta tirreferi ghal rapport dwar is-sitwazzjoni ta’ dan l-Istat
Membru, mahrug fNovembru 2020.

II-Parlament u I-Kunsill jargumentaw li r-Rumanija ma wrietx li hemm riskju li jkun hemm dannu
gravi u irreparabbli qabel I-ghoti tas-sentenza li ttemm il-procedura fil-Kawza C-547/20, fil-kaz ta’
applikazzjoni tal-mizura kontenzjuza.

L-ewwel, l-ispejjez iggenerati mill-applikazzjoni tal-mizura kontenzjuza ma humiex irreparabbli u
huma sopravalutati, minhabba l-assenza ta’ tehid inkunsiderazzjoni, fil-legizlazzjoni tal-Unjoni
fis-sehh, ta’ obbligu li jinstalla ¢-¢entru operattiv fl-Istat Membru ta’ stabbiliment.

Barra minn hekk, ir-Rumanija nagset milli turi li t-telf possibbli tal-partijiet mis-suq tal-imprizi
Rumeni huwa permanenti, fid-dawl tal-karatteristici tas-settur tat-trasport li jirrizultaw mit-tieni
rapport. Barra minn hekk, huwa improbabbli li sewwieqa ta’ trakkijiet jitilfu l-impjieg taghhom,
peress li hemm nuqqas kbir ta’ tali sewwieqa fl-Unjoni.

It-tieni, il-Parlament u 1-Kunsill jikkritikaw il-metodologija segwita fit-tfassil tal-ewwel u tat-tieni
rapport invokati mir-Rumanija, sa fejn, b’'mod partikolari, dawn huma bbazati fuq ipotezi
irrealistici, b’'mod partikolari fir-rigward tal-volum ta’ vjaggi minghajr taghbija kif ukoll
tal-ispejjez sostnuti mill-imprizi involuti f'tipi differenti ta’ servizzi ta’ trasport internazzjonali ta’
merkanzija bit-triq, u li jimplikaw estrapolazzjonijiet imwettqa abbazi ta’ data minn kampjuni li
ma tantx huma rapprezentattivi. Ir-Rumanija, barra minn hekk, interpretat b’'mod zbaljat diversi
stimi maghmula f'dawn ir-rapporti.

It-tielet, l-istimi dwar l-allegata hsara lill-ambjent huma ftit affidabbli u parzjalment kontradittorji,
filwaqt li l-ispejjez allegati ma humiex sinjifikattivi. Barra minn hekk, ir-Rumanija ma haditx
inkunsiderazzjoni l-fatt li l-Istati Membri huma suggetti ghal obbligi fil-qasam tal-emissjonijiet
ta’ CO,, skont ir-Regolament (UE) 2018/842 tal-Parlament Ewropew u tal-Kunsill tat-
30 ta’” Mejju 2018 dwar it-tnaqqis annwali vinkolanti tal-emissjonijiet ta’ gassijiet serra mill-Istati
Membri mill-2021 sal-2030 li jikkontribwixxi ghall-azzjoni klimatika biex jigu onorati l-impenji li
saru fil-Ftehim ta’ Parigi, u li jemenda r-Regolament (UE) Nru 525/2013 (GU 2018, L 156, p. 26), u
ta’ koncentrazzjonijiet fl-arja ta’ NO, kif wukoll ta’ PM,5;  konformement
mad-Direttiva 2008/50/KE tal-Parlament Ewropew u tal-Kunsill tal-21 ta’ Mejju 2008 dwar
il-kwalita ta’ l-arja fl-ambjent u arja iktar nadifa ghall-Ewropa (GU 2008, L 152, p. 1).

I1-Parlament izid li, sa fejn ir-Regolament 2020/1055 gie adottat madwar sentejn ilu, l-imprizi
kkoncernati diga bdew jadattaw ruhhom u li ghalhekk din it-talba ghal mizuri provvizorji tressqet
tard wisq sabiex jigi evitat li I-mizura kontenzjuza tipproduci l-effetti taghha.

Kunsiderazzjonijiet

Skont gurisprudenza stabbilita tal-Qorti tal-Gustizzja, l-iskop tal-proc¢eduri ghal mizuri
provvizorji huwa li tigi zgurata l-effikacja shiha tad-decizjoni definittiva futura, sabiex jigi evitat li
jkun hemm lakuna fil-protezzjoni guridika zgurata mill-Qorti tal-Gustizzja. Huwa sabiex jintlahaq
dan l-ghan li l-urgenza ghandha tigi evalwata fil-konfront tal-htiega li tinghata dec¢izjoni
provvizorja, sabiex jigi evitat li jigi kkawzat dannu gravi u irreparabbli lill-parti li titlob
il-protezzjoni provvizorja. Hija din il-parti li ghandha tipproduci l-prova li hija ma tistax tistenna
l-ezitu tal-procedura fuq il-mertu minghajr ma ggarrab dannu ta’ din in-natura. Sabiex tigi
stabbilita l-ezistenza ta’ tali dannu gravi u irreparabbli, ma huwiex necessarju li 1-okkorrenza
tad-dannu tigi stabbilita b’certezza assoluta. Huwa bizzejjed li dan ikun prevedibbli b’livell ta’
probabbilta suffi¢jenti (digriet tas-17 ta’ Di¢embru 2018, II-Kummissjoni vs Il-Polonja,
C-619/18 R, EU:C:2018:1021, punt 60 u l-gurisprudenza c¢citata).

Skont din il-gurisprudenza, huwa dejjem l-obbligu tal-parti li titlob l-adozzjoni ta’ mizura
provvizorja li tesponi u tistabbilixxi 1-okkorrenza probabbli ta’ dannu gravi u irreparabbli. F'dan
ir-rigward, 1-Imhallef ghal mizuri provvizorji ghandu jkollu indikazzjonijiet konkreti u pre¢izi,
sostnuti minn dokumenti ddettaljati li jippermettu li jigu ezaminati l-konsegwenzi precizi li
jirrizultaw, probabbilment, mill-assenza tal-mizuri mitluba (ara, f'dan is-sens, id-digriet tal-Vi¢i
President tal-Qorti tal-Gustizzja tat-13 ta’ April 2021, Il-Litwanja vs Il-Parlament u Il-Kunsill,
C-541/20 R, mhux ippubblikat, EU:C:2021:264, punti 19 u 20).

Ghalhekk, f'dan il-kaz, hija r-Rumanija li ghandha tistabbilixxi li l-applikazzjoni tal-mizura
kontenzjuza fil-perijodu bejn l-iffirmar ta’ dan id-digriet u l-ghoti tas-sentenza li ttemm
il-procedura fil-Kawza C-547/20 hija ta’ natura li twassal, b’'mod prevedibbli bi grad ta’ probabbilta
suffi¢jenti, ghal dannu gravi u irreparabbli.

Mit-talba ghal mizuri provvizorji jirrizulta li dan l-Istat Membru jinvoka danni li jirrizultaw

mill-effetti tal-mizura kontenzjuza fuq is-sitwazzjoni ekonomika u socjali fir-Rumanija kif ukoll
fuq l-ambjent.

Dawn id-diversi danni jistghu validament jigu invokati mir-Rumanija sabiex tikseb 1-ghoti ta’
mizuri provvizorji, peress li l-Istati Membri huma responsabbli ghall-interessi megqjusa bhala
generali fuq livell nazzjonali u jistghu jizguraw id-difiza taghhom fil-kuntest ta’ proceduri ghal
mizuri provvizorji (digriet tal-Vici President tal-Qorti tal-Gustizzja tat-13 ta’ April 2021,
II-Litwanja vs II-Parlament u II-Kunsill, C-541/20 R, mhux ippubblikat, EU:C:2021:264, punt 21).

Ghaldagstant, ghandu jigi ddeterminat jekk il-provi prodotti mir-Rumanija jippermettux li jigi
stabbilit, minn naha, li I-okkorrenza ta’ wiehed jew iktar mill-imsemmija danni hija prevedibbli bi
grad ta’ probabbilta suffi¢jenti u, min-naha l-ohra, li l-istess danni ghandhom natura gravi u
irreparabbli.

Fdan ir-rigward, ghandu jitfakkar li I-proceduri ghal mizuri provvizorji ma humiex intizi sabiex
tigi stabbilita r-realta ta’ fatti kumplessi u kontroversjali hafna. L-Imhallef ghal mizuri provvizorji
ma ghandux il-mezzi necessarji sabiex iwettaq il-verifiki mehtiega u, fhafna kazijiet, ikollu
diffikulta jaghmel hekk fi zmien utli (digriet tal-20 ta’ Novembru 2017, II-Kummissjoni vs
II-Polonja, C-441/17 R, EU:C:2017:877, punt 54).

Fuq l-effetti ekonomici u socjali tal-mizura kontenzjuza

Qabelxejn, ghandu jigi kkonstatat li 1-effetti ekonomici u socjali tal-mizura kontenzjuza fi Stati
Membri ohra minbarra r-Rumanija, invokati mill-Istati Membri intervenjenti insostenn
tat-talbiet tar-rikorrenti, ma jistghux, f'dan il-kaz, ikunu suffi¢jenti sabiex tigi stabbilita n-natura
prevedibbli tal-okkorrenza ta’ dannu gravi u irreparabbli.

Minn naha, ghalkemm ir-Repubblika tal-Estonja u r-Repubblika tal-Polonja jsemmu effetti
ekonomici u so¢jali tal-mizura kontenzjuza fit-territorji rispettivi taghhom, huma ma jipproducu
ebda prova intiza sabiex turi r-realta ta’ dawn l-effetti.

Min-naha l-ohra, fir-rigward tar-Repubblika ta’ Malta, ir-rapport prodott minn dan l-Istat
Membru jindika li I-applikazzjoni tal-mizuri msemmija f'dan ir-rapport x’aktarx ikollha effetti fuq
is-settur tat-trasport li jvarjaw mill-holqgien ta’ 51 impjieg gdid sat-tmiem ta’ 96 impjieg. Barra
minn hekk, din l-applikazzjoni timplika, l-iktar l-iktar, waqfien ta’ attivitajiet li jikkonc¢ernaw
43 trakk.

Issa, tali effetti, anki jekk jitgiesu li huma stabbiliti, ma jipprezentawx portata suffi¢jenti sabiex
jitgiesu li jikkostitwixxu dannu gravi u irreparabbli.

Ghal dak li jirrigwarda s-sitwazzjoni ekonomika u socjali tar-Rumanija, iz-zieda fl-ispejjez li
ghalihom huma esposti t-trasportaturi ta’ dan l-Istat Membru minhabba l-applikazzjoni
tal-mizura kontenzjuza ma tikkostitwixxix, bhala tali, dannu gravi u irreparabbli.

Fil-fatt, l-ispejjez hekk iggenerati jikkostitwixxu dannu ta’ natura pekunjarja li ma jistax, hlief
f¢irkustanzi eccezzjonali, jitqies li huwa irreparabbli, peress li kumpens pekunjarju, bhala regola
generali, jista’ jpoggi mill-gdid lill-persuna leza fis-sitwazzjoni precedenti ghall-okkorrenza
tad-dannu (digriet tal-Vi¢i President tal-Qorti tal-Gustizzja tat-13 ta’ April 2021, Il-Litwanja vs
II-Parlament u Il1-Kunsill, C-541/20 R, mhux ippubblikat, EU:C:2021:264, punt 29).

Min-naha l-ohra, dawn l-ispejjez ghandhom rilevanza, ghall-finijiet ta’ din il-procedura, jekk jigi
stabbilit li huma ta’ portata tali li jimplikaw necessarjament ristrutturazzjoni tas-settur
tat-trasport fir-Rumanija ta’ natura li twassal fdan l-Istat Membru ghal tnaqqis sinjifikattiv
tal-prodott domestiku gross jew ghal zieda kunsiderevoli fir-rata tal-qghad.

Fdan ir-rigward, ghandu jigi osservat, fl-ewwel lok, li, bl-e¢¢ezzjoni tal-istimi dwar il-kongestjoni
fil-punti ta’ gsim tal-fruntieri, l-informazzjoni msemmija mir-Rumanija sabiex tistabbilixxi
n-natura prevedibbli taz-zieda fl-ispejjez tat-trasportaturi Rumeni u tar-ristrutturazzjoni
tas-settur Rumen tat-trasport tirrizulta mill-ewwel rapport.

Issa, l-evalwazzjoni maghmula f'dan ir-rapport ta’ dawn l-ispejjez u ta’ din ir-ristrutturazzjoni hija
bbazata fuq estrapolazzjoni tat-twegibiet ghal stharrig moghtija minn 127 impriza Rumena,
filwaqt 1i mill-imsemmi rapport jirrizulta li s-settur tat-trasport ta’ merkanzija bit-triq fdan
l-Istat Membru jinkludi 33 655 impriza u li mkien ma huwa allegat fl-istess rapport li l-imprizi li
ppartecipaw fl-istharrig jikkostitwixxu kampjun rapprezentattiv ta’ dan is-settur.

Fit-tieni lok, ghal dak li jirrigwarda b’mod iktar specifiku l-ispejjez addizzjonali li ghalihom huma
esposti t-trasportaturi Rumeni, mill-ewwel rapport jirrizulta li 1-kalkolu ta’ dawn l-ispejjez
addizzjonali maghmul fdan ir-rapport huwa bbazat fuq l-ipotezi li l-vjaggi kollha mwettqa
mit-trasportaturi Rumeni sabiex jikkonformaw ruhhom mal-mizura kontenzjuza ser ikunu vjaggi
minghajr taghbija.

Din l-ipotezi, li hija determinanti kemm sabiex jigi evalwat it-telf ta’ qligh iggenerat
mill-applikazzjoni ta’ din il-mizura kif ukoll sabiex jigu ddeterminati l-ispejjez addizzjonali li
jirrizultaw minn din l-applikazzjoni, madankollu ma hijiex iggustifikata, filwaqt li huwa pacifiku li
parti biss mill-vjaggi attwali tat-trasportaturi Rumeni lejn ir-Rumanija huma attwalment vjaggi
minghajr taghbija.

Fir-rigward tal-ispejjez li jirrizultaw mill-kongestjoni fil-punti ta’ gsim tal-fruntieri, ghandu jigi
kkonstatat, minn naha, li dawn l-ispejjez ma humiex evalwati prec¢izament mir-Rumanija u,
min-naha l-ohra, li ma huwiex ikkontestat li z-zieda allegata fil-hin ta’ stennija fdawn il-punti ta’
gsim tirrapprezenta, l-iktar l-iktar, parti limitata taz-zmien totali tal-vjagg bejn ir-Rumanija u
l-Istati Membiri li fihom it-trasportaturi Rumeni jwettqu l-attivitajiet taghhom.

Fit-tielet lok, is-sempli¢i fatt li diversi imprizi tas-settur Rumen tat-trasport huma ta’ dags zghir u
ghandhom profittabbilta limitata ma huwiex bizzejjed sabiex juri li dawn ma humiex f'pozizzjoni li
jaffaccjaw l-ispejjez li jirrizultaw mill-applikazzjoni tal-mizura kontenzjuza u li ghalhekk huma
jkunu mgieghla jieqfu mill-attivita taghhom, li jorjentawha lejn setturi ohra ta’ attivitajiet jew
ukoll li jistabbilixxu ruhhom fi Stati Membri ohra.

Fil-fatt, mill-punti 42 sa 46 ta’ dan id-digriet jirrizulta li l-provi prodotti mir-Rumanija ma
jippermettux li tigi ddeterminata l-portata tal-ispejjez addizzjonali li ghalihom ikunu esposti
t-trasportaturi Rumeni minhabba l-applikazzjoni tal-mizura kontenzjuza.

Barra minn hekk, ir-Rumanija ma kkontestatx l-affermazzjoni li tinsab fit-tieni rapport li tghid li,
anki jekk dawn l-ispejjez addizzjonali jigu integrati, l-imprizi tal-Istati Membri tal-Ewropa

tal-Lvant izommu vantagg kompetittiv fis-settur tat-trasport tal-merkanzija bit-triq.

Fir-raba’ lok, l-istimi pprezentati mir-Rumanija tar-riskju ta’ wagqfien tal-attivitajiet ta’
trasportaturi Rumeni huma bbazati eskluzivament fuq l-ewwel rapport.

Fdan ir-rigward, minbarra l-kunsiderazzjonijiet li jinsabu fil-punt 43 ta’ dan id-digriet, ghandu,
qabelxejn, jigi osservat li r-Rumanija twettaq interpretazzjoni zbaljata ta’ dan ir-rapport billi
tafferma li 55 % tal-imprizi intervistati bil-ghan tar-redazzjoni tal-imsemmi rapport igisu li huma
ser iwaqqfu l-attivitajiet taghhom f'dan I-Istat Membru. Fil-fatt, mill-istess rapport jirrizulta li din
l-istima tikkoncerna fir-realta 55 % tal-imprizi Rumeni li joffru servizzi ta’ kabotagg u ta’ trasport
transkonfinali minn terzi fi Stati Membri ohra, li jirrapprezentaw 39 % tas-settur Rumen
tat-trasport internazzjonali tal-merkanzija bit-triq li hija s-suggett tal-istharrig inkwistjoni.

Sussegwentement, l-ewwel rapport huwa esplicitament ipprezentat bhala intiz sabiex jevalwa
l-effetti tal-applikazzjoni kkombinata ta’ sensiela ta’ regoli li jirrigwardaw, b’'mod partikolari,
ir-ritorn regolari tas-sewwieqa fl-Istat Membru ta’ stabbiliment, il-kundizzjonijiet tax-xoghol u
ta’ mistrieh tas-sewwieqa kif ukoll l-ezercizzju tal-kabotagg. Minhabba f'hekk, dan ir-rapport ma
jippermettix li jigi ddeterminat sa fejn l-izviluppi ekonomici u socjali li huwa jiddeskrivi huma
mistennija li jirrizultaw mill-applikazzjoni tal-mizura kontenzjuza u jistghu jigu evitati fil-kaz ta’
sospensjoni ta’ din il-mizura biss.

Fl-ahhar nett, ghalkemm huwa minnu li l-imsemmi rapport jesponi li I-applikazzjoni tal-mizuri li
huwa jsemmi ser twassal ghal ristrutturazzjoni profonda tas-settur Rumen tat-trasport, huwa ma
jindikax fliema terminu ghandha ssehh din ir-ristrutturazzjoni.

Fil-hames lok, ghandu jigi enfasizzat li mit-tieni rapport jirrizulta li I-konsegwenzi prevedibbli
tal-applikazzjoni tal-mizura kontenzjuza fuq l-access ghall-impjieg tas-sewwieqa ser ikunu
necessarjament limitati, minhabba l-insuffi¢jenza tan-numru ta’ sewwieqa disponibbli fl-Unjoni.

Mill-kunsiderazzjonijiet precedenti jirrizulta li l-provi prodotti mir-Rumanija ma humiex
sufficjenti sabiex jigi stabbilit li l-effetti ekonomi¢i u socjali tal-applikazzjoni tal-mizura
kontenzjuza huma ta’ natura li jwasslu, b’mod prevedibbli, ghal dannu gravi u irreparabbli.

Fuq l-effetti ambjentali tal-mizura kontenzjuza

Jidher li, sabiex tistabbilixxi riskju li ssehh hsara lill-ambjent, ir-Rumanija ssemmi riskju ta’ zieda
fl-emissjonijiet ta’ certi gassijiet li jintwera, fdan l-Istat Membru, minn elementi li jinsabu
fl-ewwel rapport u, fl-Unjoni kollha, mid-data esposta fit-tieni rapport.

Ghal dak li jirrigwarda ¢-¢ifri moghtija fl-ewwel rapport sabiex jigi stabbilit ir-riskju ta’ hsara
lill-ambjent mit-trasportaturi Rumeni, ghandu jigi osservat li dawn jirrigwardaw biss
l-emissjonijiet ta’ COs,.

Barra minn hekk, il-limiti metodologi¢i ta’ dan ir-rapport imsemmija fil-punti 45 u 52 ta’ dan
id-digriet ma jippermettux li wiehed jibbaza ruhu fuqu sabiex jevalwa l-effetti eventwali
tal-mizura kontenzjuza fuq dawn l-emissjonijiet.

Fil-fatt, minn naha, l-imsemmi rapport ma jinkludi ebda precizazzjoni fir-rigward
tal-kontribuzzjoni prevedibbli ta’ kull wahda mill-mizuri li ghalihom jirreferi ghaz-zieda
fl-emissjonijiet ta’ CO, li huwa jsemmi. Min-naha l-ohra, ghal dak li jirrigwarda l-effetti
tal-mizura kontenzjuza, din iz-zieda tirrizulta allegatament mit-twettiq ta’ numru kbir ta’ vjaggi
minghajr taghbija. Issa, l-imsemmija zieda hija kkalkolata billi jigi prezunt, minghajr
gustifikazzjoni sufficjenti, li l-vjaggi kollha mwettqa mit-trasportaturi Rumeni sabiex
jikkonformaw ruhhom mal-mizura kontenzjuza ser ikunu vjaggi minghajr taghbija.

Fir-rigward tac¢-¢ifri invokati mir-Rumanija sabiex jigi stabbilit ir-riskju ta’ hsara lill-ambjent
mit-trasportaturi tal-Unjoni kollha, ghandu jigi kkonstatat li dan l-Istat Membru jibbaza ruhu
b’'mod sinjifikattiv fuq wahda mill-ipotezijiet previsti fit-tieni rapport, li tghid 1i l-imprizi
tas-settur tat-trasport ser jikkonformaw ruhhom mal-mizura kontenzjuza minghajr ma dan
is-settur jghaddi minn ristrutturazzjoni.

Issa, uhud mill-elementi mressqa mir-Rumanija jipprekludu t-twettiq ta’ din l-ipotezi, li
l-Parlament u 1-Kunsill iqisu barra minn hekk li huma purament teoreti¢i. B'mod partikolari,
sabiex jistabbilixxi d-dannu ekonomiku u so¢jali li huwa jinvoka, dan l-Istat Membru jsostni li
s-settur tat-trasport huwa mitlub jghaddi minn ristrutturazzjoni kbira fil-kaz ta’ applikazzjoni
tal-mizura kontenzjuza.

Ghandu jigi osservat ukoll li I-evalwazzjoni tan-numru ta’ vetturi uzati f'¢ikli tat-trasport ta’ iktar
minn tmien gimghat, li hija determinanti sabiex jigu kkalkolati 1-emissjonijiet addizzjonali li
jistghu jirrizultaw mill-applikazzjoni tal-mizura kontenzjuza, tirrizulta minn estrapolazzjoni
tad-dikjarazzjonijiet migbura fil-kuntest ta’ stharrig minn kampjun ta’ trasportaturi deskritt
fit-tieni rapport bhala insuffi¢jenti fid-dawl tad-dags tas-suq tat-trasport internazzjonali bit-triq.

F'dawn ic-cirkustanzi, ghalkemm ma jistax jigi eskluz li l-applikazzjoni tal-mizura kontenzjuza
tista’ zzid l-emissjonijiet ta’ certi gassijiet, id-dokumenti pprovduti mir-Rumanija ma
jippermettux li jigi evalwat bi precizjoni l-volum ta’ din iz-zieda.

Fir-rigward tan-natura gravi u irreparabbli li jista’ jkollha 1-imsemmija zieda, ghandu jigi osservat
li, kif jenfasizzaw il-Parlament u 1-Kunsill, 1-emissjonijiet ta’ CO,, ta’ NO, u ta’ PM,s huma
s-suggett ta’ regoli specifici tad-dritt tal-Unjoni.

Ghalhekk, ir-Regolament 2018/842 jistabbilixxi obbligi ghal kull Stat Membru fil-qasam
tal-limitazzjoni tal-emissjonijiet tal-gassijiet serra, fosthom is-CO,, filwaqt li d-Direttiva 2008/50
tipprevedi ghanijiet nazzjonali ta’ tnaqqis tal-espozizzjoni ghall-PM, 5 kif ukoll valuri limitu ta’
NO, u ta’ PM,.

Minn dan isegwi li, anki jekk wiehed jibbaza ruhu fuq ic-cifri l-iktar gholjin imressqa
mir-Rumanija, l-applikazzjoni tal-mizura kontenzjuza timplika biss zieda moderata
tal-emissjonijiet ta’ CO,, ta’ NO, u ta’ PM, 5, li ma giex stabbilit li hija ta’ natura li tipperikola, fuq
zmien medju, il-protezzjoni tal-kwalita tal-arja u l-glieda kontra t-tishin globali (ara, b’analogija,
id-digriet tal-President tal-Qorti tal-Gustizzja tat-2 ta’ Ottubru 2003, II-Kummissjoni vs
L-Awstrija, C-320/03 R, EU:C:2003:543, punt 98).

Ghall-bqija, l-ispejjez li jirrizultaw miz-zieda tal-emissjonijiet ta’” NO, u ta’ PM,5 li ssemmi
r-Rumanija ma jistghux, fid-dawl tal-ammont taghhom ghall-Unjoni kollha, juru n-natura gravi
tad-dannu allegat mir-Rumanija.

Ghaldagstant, ghandu jigi kkonstatat li 1-provi prodotti mir-Rumanija ma humiex suffi¢jenti

sabiex jigi stabbilit li 1-effetti ambjentali tal-applikazzjoni tal-mizura kontenzjuza huma ta’ natura
li jwasslu, b’'mod prevedibbli, ghal dannu gravi u irreparabbli.

69 Fid-dawl tal-kunsiderazzjonijiet kollha precedenti, jidher li r-Rumanija ma stabbilixxietx li
l-applikazzjoni tal-mizura kontenzjuza fil-perijodu bejn l-iffirmar ta’ dan id-digriet u l-ghoti
tas-sentenza li ttemm il-procedura fil-Kawza C-547/20 hija ta’ natura li twassal, b’'mod
prevedibbli bi grad ta’ probabbilta suffi¢jenti, ghal dannu gravi u irreparabbli u, ghaldaqgstant, li
l-kundizzjoni dwar l-urgenza hija ssodisfatta.

70 Fid-dawl tan-natura kumulattiva tal-kundizzjonijiet mehtiega ghall-ghoti ta’ mizuri provvizorji,
hemm lok, ghaldaqgstant, li t-talba ghal mizuri provvizorji tigi michuda, minghajr ma jkun hemm
bzonn li jigu ezaminati I-kundizzjonijiet dwar il-fumus boni juris u dwar l-ibbilancjar tal-interessi.

71 Skont l-Artikolu 137 tar-Regoli tal-Procedura, id-decizjoni dwar l-ispejjez ghandha tinghata
fis-sentenza li taghlaq l-istanza.

Ghal dawn il-motivi, il-Vi¢i President tal-Qorti tal-Gustizzja jordna:
1) It-talba ghal mizuri provvizorji hija michuda.

2) L-ispejjez huma rrizervati.

Firem

